
XALQ OG„ZAKI IJODI – MADANIYAT VA QADRIYATLARNI MUSTAHKAMLOVCHI 

VOSITA 

 

Adizova Obodon Istamovna, 

Buxoro davlat universiteti dotsenti,  

filologiya fanlari bo‗yicha  falsafa doktori (PhD)  

obodon63@gmail.com 

 

Annotatsiya. Folklorshunoslik janri uning tarixi va taraqqiyot tamoyillari yoritilgan.  Folklor 

janrining kelib chiqishi, evolyutsiyasi, xususiyati va tuzilishiga oid ma‘lumotlar aniqlab berilgani 

asoslangan. Shuningdek,  maqolada  xalq og‗zaki ijodi, folklorshunoslik va xalq orasidan chiqqan yuksak 

shaxslarning asarlaridan namunalar jamlangan, avlodlarning asriy aloqalarini tushunishga yordam 

beruvchi  ma‘lumot va xususiyatlar tahlilga tortilgan. Fransiya folklorshunosligi ham boy tarixiy taraqqiyot 

bosqichlariga ega ekanligi haqida ma‘lumotlar keltirilgan. Folklorga xos an‘ana, urf-odat, qadriyat va  

milliylik tushunchalari  o‗rganilgan hamda  ularga  nisbatan munosabat ham e‘tiborga olingan.  

Kalit so‘zlar: folklorshunos, xalq og‗zaki ijodi,  xarakter, urf-odat, tarixiy, etnografiya,  tarixiy 

taraqqiyot, an‘ana, urf-odat, qadriyat, milliylik,  qo‗shiq, o‗smirlar o‗yinlari,  sport mashg‗ulotlari, jamoat 

joylari, qishloq maydonlari, xiyobonlar. 

 

УСТНОЕ НАРОДНОЕ ТВОРЧЕСТВО -  СРЕДСТВО УКРЕПЛЕНИЯ КУЛЬТУРЫ И 

ЦЕННОСТЕЙ 

 

Annotatsiya. Описывается жанр фольклора, его история и принципы развития. В его основе 

лежат сведения о происхождении, эволюции, особенностях и структуре фольклорного жанра. 

Также в статье собраны примеры фольклора, фольклористики и творчества высокопоставленных 

людей, а также проанализированы сведения и характеристики, помогающие понять исконные 

отношения поколений. Сообщается, что французский фольклор также имеет богатые 

исторические этапы развития. Изучались характерные для фольклора понятия традиции, обычаи, 

ценности и менталитет, а также учитывалось отношение к ним. 

Ключевые слова: фольклорист, фольклор, персонаж, традиция, исторический, этнография, 

историческое развитие, традиция, обычай, ценность, национальность, песня, молодѐжные игры, 

спортивные занятия, общественные места, деревенские площади, проспекты.     

    

ORAL FOLK ART - A MEANS OF STRENGTHENING CULTURE AND VALUES 

 

 Abstract. Describes the genre of folklore, its history and principles of development. It is based on 

information about the origin, evolution, features and structure of the folklore genre. The article also contains 

examples of folklore, folkloristics and creativity of high-ranking people, and also analyzes information and 

characteristics that help to understand the primordial relations of generations. It is reported that French 

folklore also has rich historical stages of development. The concepts of tradition, customs, values and 

nationality characteristic of folklore were studied, and attitudes towards them were also taken into account.       

Keywords: folklorist, folklore, character, tradition, historical, ethnography, historical development, 

tradition, custom, value, nationality, song, youth games, sports activities, public places, village squares, 

avenues.        

 

Kirish. Dunyo xalqlarining ko‗p asrlar davomida qaror topgan umummilliy qadriyatlarini tiklashda 

folklor eng asosiy vositalardan biri hisoblanadi.  Folklor xalq ommasining ijtimoiy-siyosiy, iqtisodiy, 

madaniy, maishiy turmush tarzi, kundalik hayoti va ijodkorlik faoliyati bilan mahkam bog‗langan o‗ziga xos 

g‗oyaviy-estetik tizimga ega og‗zaki badiiy ijod sifatida yuzaga  keldi va rivojlanishda davom etmoqda. 

Folklor  xalq badiiy faoliyatining tarkibiy qismi, so‗z san‘atining og‗zaki turi sanaladi. U uzoq va murakkab 

tarixga hamda  taraqqiyot bosqichlariga ega. 

Asosiy qism. Folklorning ijodkori xalqdir. U qabila, urug‗, elat, xalq yoki millatning mafkurasi va 

psixologiyasini aks ettiradi. Uning paydo bo‗lishida hal qiluvchi rol o‗ynaydi. Chunonchi, ovchi cho‗qqida 

hayvon rasmini beixtiyor chizar yoki qanday qilib ov qilganligini urug‗doshlariga aytib berar ekan, badiiy 

obraz yaratilayotganligini o‗zi anglamaydi. Shu asnoda amaliy mulohazalar zamirida «san‘at asari» tug‗iladi: 

rasm ovchiga yo‗l ko‗rsatar, raqs qushlar va hayvonlar harakatini takrorlash asosida ko‗rinmasdan ularga 

yaqinlashish yo‗li vazifasini bajarsa, qo‗shiq mehnat jarayonining ritmik regulyatori – sozlovchisi bo‗ladi.  

Ibtidoiy jamiyatda folklor insonning hayot uchun kurash jarayonida vujudga kelib, qoyalardagi 

tasvirlar, bolta va boshqa mehnat qurollari qadimiy ajdodlarimizning tabiiy tuyg‗ularini ifoda etadi. Endigina 

uyg‗ona boshlagan badiiy ijod, iqtidor ularni ma‘naviy kuchning qo‗pol, amaliy ehtiyojlar asirligidan 

qutulishiga ko‗maklashadi. Albatta, eng qadimiy mehnat quroli – boltaning ifodasi hali san‘at asari bo‗la 

olmas, lekin ibtidoiy inson unda o‗z «ijodiyoti»ni ko‗rib, qanoat tuyg‗usini kechiradi. 

Fransiyada folklorshunoslik taraqqiyotida Pol Sebillotning ikkita asari – Le Folklore de France 

(Guilmoto) et Le Folklore (Doin), et par celle, récente, d'un petit traité de Baffaele Corso, Folklore (Rome, 

éditions Leonardo da Vinci), ya‘ni Le Folklore de France (Guilmoto) va Le Folklore (Doin) va yaqinda 

Baffaele Korso tomonidan kichik risolaning nashr etilishi muhim ahamiyatga ega. Ular orqali Fransiya 

folklori haqida ko‗plab qiziqarli ma‘lumotlar olish mumkin. Jumladan, ommabop o‗yinlar va fransuz bolalar 

o‗yinlari va o‗yinchoqlariga oid ma‘lumotlarni aytib o‗tish joij. Ularni o‗rganish   ancha uzoq davrga boshlab 

boradi. Keltirilgan ma‘lumotlar orqali mumtoz antik davrda ham, nisbatan ibtidoiy bo‗lmagan Yevropa 

aholisi orasida ham bu borada muayyan o‗xshashliklar borligi ayonlashadi. 

Xalq og‗zaki ijodiyotining dastlabki namunalari yuzaga keldi. M.Gorkiy uqtirganidek: «Kishilar juda 

qadimgi davrdayoq orzu qilganlar. Faeton, Dedal va uning o‗g‗li Ikar hamda «uchar gilam» haqidagi 

afsonalar shundan dalolat beradi. Odamlar yerda tez harakat qilishni o‗rganganlar; daryoga uning oqimidan 

ham tez suzish istagi eshkak va yelkanni ixtiro qilishga olib keldi, uzoqdan turib dushman yoki maxluqni 

yo‗q qilishga intilish esa palaxmon va kamonlarning vujudga kelishiga sababchi bo‗ldi. Insonlar bir kechada 

juda ko‗p mato to‗qishni, eng yaxshi turar joy, hattoki «Qasr», ya‘ni dushman hamlasiga chidash bera 

oladigan mustahkam qo‗rg‗on qurishni xayol qildilar. Bu yo‗lda ular qadimiy mehnat qurollaridan charxni va 

mato to‗qish uchun ibtidoiy dastgohni yaratdilar hamda dono Vasilisa haqidagi ertakni ijod etdilar».[1] Shu 

zaylda mehnat jarayoni, ijtimoiy taraqqiyot tufayli uning turli tarmoqlarga taqsimlanishi o‗z navbatida, so‗z 

san‘atining ham shaklan, ham mazmunan boyib borishi, xilma-xil xarakter kasb etishini ta‘minladi. Aytaylik, 

og‗zaki so‗z san‘ati paydo bo‗lishi jarayonida odam so‗zning magik (ilohiy, sehrli) qudratiga sig‗inar, shu 

asosda o‗z xatti – harakatlarini belgilar va o‗z mehnatining samarasini baholar edi. Natijada so‗z marosim 

bilan bog‗lana boshladi, u yoki bu marosim mohiyatini ifoda etdi. Jamiyat taraqqiyoti o‗zgargan sari ijtimoiy 

tabaqalanish chuqurlasha bordi: xalq ikki ijtimoiy guruhga – hukmronlik mavqeidagi xo‗jayinlar va ularga 

itoat qilishga mahkum qilingan mehnatkashlar toifalariga bo‗lindi. Bu hol manfaatdorlik nuqtayi nazaridan 

ular o‗rtasida ma‘lum ziddiyatlarni keltirib chiqardi. Natijada folklorda zolimlardan norozilik, zolim 

kuchlarga nafrat motivlari paydo bo‗la boshladi. Mazlum omma hayot haqidagi tushunchalarini, ijtimoiy-

siyosiy, tarixiy-falsafiy, badiiy-estetik, diniy-axloqiy qarashlarini ifoda etish bilan folklor asarlarining 

g‗oyaviy mazmundorlik jihatidan xalqchilligini ta‘minladi. 

Yaqinda Galliya tarixchisi Kamil Jullian Mishelning tarixiy asarini tahlil etar ekan, shunday deydi: 

―Men undan oldin folklor so‗zini talaffuz qilish mumkin bo‗lgan tarixchi bo‗lganiga ishonmayman. Bizning 

olimlarimiz bu ishga endigina kirisha boshladilar,  xalqlar hayotida xurofotlar yoki olomonning gaplari bilan 

o‗ynagan, endigina boshlanayotgan butun bir fan mavjud. U poygada g‗alaba qozongan kuni ... ―[2]  

Yuqorida tilga olingan ko‗plab olimlar ushbu ishni tayyorladilar bu kichik kitob haqiqatan ham folklorning 

―jamoat foydasini e‗tirof etish‖ musobaqasida g‗alaba qozonishiga yordam beradi.  

Folklorshunoslik o‗ziga xos janriy tabiatga, poetik shaklga, ichki mavzuviy tiplarga, obrazlar tizimi, 

motivlar tizmasi va ifoda-tasvir uslubiga egaligi jihatidan muhim ahamiyat kasb etadi. Bular muayyan janriy 

belgilari, badiiy-kompozitsion xususiyatlari, lingvopoetik unsurlari, band qurilishi, vazn va qofiyalanish 

tizimidagi o‗ziga xosliklar orqali yaxlit poetik tizim sifatida namoyon bo‗ladi. Ularning vujudga kelishida 

xalq og‗zaki ijodi namunalari asos bo‗lib xizmat qiladi.  

Folklorda xalq musiqasi tushunchasi «musiqa folklori» atamasi bilan ifodalansa, xalq san‘atining 

boshqa turlari, chunonchi, o‗ymakorlik, zargarlik, zardo‗zlik, kashtachilik (patdo‗zlik) singarilar ―xalq 

amaliy san‘ati‖ termini ostida birlashadi, Xalq raqsi tushunchasi xalq xoreografiyasi (grekcha choreuo – xor 

jo‗rligida raqsga tushmoq va grapho – raqs harakatlarini maxsus belgilarda yozib olmoq) deb yuritiladi. 

Folklor asarlari jonli ijro jarayonidagina yashaydi. Uning ayrim janrlarida so‗z va kuy birgaligi yetakchi 

bo‗lsa, ayrimlarida sahna san‘ati unsurlari ustun turadi. Folklor namunalari ijrosi xilma-xil san‘at turlariga 

xos unsurlarni o‗zida mujassamlashtirgan. Uning talay namunalari so‗z va kuy uyg‗unligida ijro etiladi. 

Chunonchi, doston va termalarning do‗mbira, chanqovuz jo‗rligida, qo‗shiqlarning esa dutor, childirma bilan 

kuylanishi an‘ana tusini olgan.  

Aksariyat folklor asarlarida so‗z yetakchi o‗rinni egallaydi. Ertak, afsona, naql, rivoyat, latifa, maqol 

va topishmoq janrlari shunday xarakterga ega. Xalq ertaklari hamda dramalarida harakat va mimika muhim 

ahamiyat kasb etadi. Biroq ko‗pgina asarlar ijrosida kuy g‗oyaviy-badiiy mazmunni ifodalashda qimmatli 

vosita bo‗lsa-da, mazmunni ochuvchi asosiy vosita sifatida so‗zning o‗rni beqiyosdir. Bu folklorning so‗z 

san‘ati sifatidagi mohiyatini to‗la–to‗kis tasdiqlaydi. Xalq hamma zamonlarda ham o‗z ijodiy faoliyati 

davomida mehnatni va mehnat kishisini, uning yuksak ma‘naviy jismoniy go‗zalligini kuylashdan tolmadi. 

Uning g‗oyaviy va estetik qarashlari insonning buyuk bunyodkorlik faoliyati, jismoniy va axloqiy 

sog‗lomlasha boruvi,  ma‘naviyati va e‘tiqodining teranlashuvi bilan takomillasha bordi. Natijada xalq o‗z 

ijodida barcha yovuzlig-u yomonliklar, noxushlig-u toshbag‗irliklar, shafqatsizlig-u qabohatlarni ezgulikni 

sharaflashga xizmat qiluvchi motiv tarzida talqin qildi, shu sababli folklorda mehnat kishisi hamisha g‗olib, 

mag‗lublikni bilmaydi. Folklorda xalq optimizmi yengilmas qudratga ega pafos darajasiga ko‗tarilgan. 

Folklor yuksak badiiyligi bilan ham ajralib turadi. Unda voqelikni ifodalashning doston, ertak, maqol 

qo‗shiq, topishmoq, afsona, rivoyat va askiya singari xilma-xil janrlari shakllangan. Xalq ijodiyotining 

voqelikni badiiy umumlashtirish oyin (prinsip)larida, shuningdek, bir qator kompozitsion usul 

(priyom)larida, chunonchi, syujet va uning uzvlari, obrazlilik, tasviriy vositalarida talay o‗ziga xosliklar 

mavjud. 

Folklorda tasvirlangan voqelik vaqt (zamon) e‘tiboriga ko‗ra o‗tmishga daxldor, shu sababli u yoki bu 

janr tabiatida, shuningdek, til xususiyatlarida o‗sha qadimiy izlargina saqlanib qolgan. Folklor asarlariga xos 

jonli so‗zlashuv tili, arxaik ifodalar va dialektizmlar xalq ijodiyoti namunalari uchun norma sanaladi. Bu 

xususiyati bilan folklor tili adabiy jihatdan sayqallangan badiiy adabiyot tilidan farq qiladi. Folklor tili – 

muttasil harakatdagi  jonli so‗zlashuv tili bo‗lib, hamma zamonlarda ham adabiy tilning boyish manbai 

bo‗lib keldi va shunday bo‗lib qoladi. Chunki, xalq og‗zaki ijodi namunalarini yozib olish, maxsus tadqiq 

qilish nafaqat folklor janrlarining mukammal tasnifini yaratishda, balki ularning boshqa fanlar  bilan 

bog‗liqligini asoslashda, folklor an‗analari bilan aloqador poetik qonuniyatlarning yuzaga kelishida ham, 

ularning  o‗zaro bog‗liqlikda taraqqiy topganini dalillashda  ham muhim ahamiyat kasb etadi.  

Barcha tillarda folklorning an‗anaviy va zamonaviy, oddiy va metaforik, she‗riy va nasriy turlari keng 

tarqalgan. Har bir xalq  folklorshunosligida  ularning hayotni  idrok etish tarzi, o‗z madaniy turmush sharoiti, 

yashash hududi bilan bog‗liq narsalar tasviri yoritib  boriladi.  Xalq og‗zaki ijodida an‗anaviy syujet, motiv 

va obrazlardan foydalanishdagi mahorat kuzatiladi. Ular o‗ziga xos poetik-kompozitsion xususiyatlarga va 

badiiy-estetik vazifalarga ega. Lingvopoetik ifoda va tasvir vositalarining qo‗llanilishi  xalqlar tomonidan 

yaratilgan asarlarning g‗oyaviy-badiiy qimmatini yanada oshirishda muhim ahamiyat kasb etadi. 

Shuningdek, folklor  asarlaridagi qofiyalanish tizimi, obrazlar va motivlar tarkibi alohida e‗tiborni tortadi. 

Obrazlar tarkibida ham bir-biriga o‗xshashlik va yaqinliklar borligi namoyon bo‗ladi. Ularda obrazlar yo 

indivudiallashtirish, yoki umumlashtirish orqali tipiklashtiriladi. Jahon xalqlari adabiyotshunosligida asrlar 

davomida rivojlanib, sayqallanib kelgan folklor asarlari barcha xalqlarda birdek boyitib borilganligi 

kuzatiladi. 

Shuni aytish joizki, folklor qadim zamonlarda jamoaning ommaviy ijodi sifatida yuzaga kelgan janr 

edi. Ilk namunalariyoq hammabop va ommabop to‗qilgan bo‗lib, uning ijrosiga mo‗ljallangan. O‗sha 

zamonlarda shaxsiy ijodkor jamoadan hali to‗la-to‗kis ajralib chiqmagan edi. Ijtimoiy – siyosiy 

munosabatlarning takomillasha borishi, xalq estetik tafakkurining o‗sishi va mehnat taqsimotining 

chuqurlashuvi jarayonida davrlar o‗tishi bilan alohida ijrochilar – qo‗shiqchilar, ertakchilar, baxshilar, 

qissasoz-u qissaxonlar, latifago‗ylar (bazlago‗ylar), hazzollar (hazilkashlar), qiziqchilar, xalfalar o‗z 

mahoratlari bilan yarqirab ko‗rina boshladilar. Shuning uchun folklor asarini aniq ijodkorga nisbat berib 

bo‗lmaydi. Ularning yaratilishi paytini ham aniq ko‗rsatishning imkoni yo‗q. Chunki folklor asari uzoq 

muddatli ijodiy jarayonda og‗izdan-og‗izga, avloddan-avlodga, ustozdan – shogirdga o‗tib yuzaga keladi va 

yashaydi. Folklor asarlari muallifining noaniqligi – anonimligi (grek anonumis-no‗malum) o‗sha asarning 

qachonlardir individual ijodkor tomonidan yaratilganligini inkor etmaydi. V.G.Belinskiy aytganidek, 

folklorda «mashhur nomlar yo‗q, uning muallifi hamisha xalqdir. Uning navqiron xalq yoki qabila ichki va 

tashqi hayotining jimjimalarsiz va aniq  tasvirlangan oddiy va soddagina qo‗shiqlarini kim to‗qiganini hech 

kim bilmaydi…va bu qo‗shiq urug‗dan – urug‗ga, avloddan-avlodga o‗tadi; va vaqtlar o‗tishi bilan o‗zgarib 

boradi; goh uni qisqartirishsa, goh uzaytirishadi, goh yangidan to‗qishadi, goh unga boshqa qo‗shiqni 

ulashsa, goh unga qo‗shimcha qilib boshqa bir qo‗shiqni to‗qishadi – Shunda qo‗shiqdan doston chiqadi. 

Faqat xalq unga o‗zini muallif sanay oladi. Adabiyotda esa xalq hayotining turli tomonlarini o‗z aqliy 

faoliyatlarida aks ettiruvchi alohida shaxslar uning qahramonidir. Adabiyotda shaxs to‗la huquq bilan 

maydonga chiqadi va adabiy bosqich hamisha shaxslarning nomi bilan ajralib turadi».[3] Ko‗rinib turibdiki, 

folklor asarlari qachonlardir noma‘lum shaxs (individ) tomonidan to‗qilsa-da, og‗izdan-og‗izga, avloddan-

avlodga o‗tish jarayonida jamoa (kollektiv) ijodkorligi namunasiga aylanadi; jamoa ijodiy salohiyatidan 

to‗lishib, mukammallashib, g‗oyaviy-badiiy kamolot kasb eta boradi. 

Abdurauf Fitrat bu masalaga o‗z munosabatini bildira turib, og‗zaki va yozma adabiyotlarning o‗zaro 

tafovutli xususiyatlariga to‗xtalarkan, «buning ayirmasi yozma bo‗lmasligida, yo egasining ma‘lum 

emasligini»ni ta‘kidlab, «har bir doston, maqol, topishmoq, ashula, asosan, bir kishi tomonidan chiqariladir-

da, so‗ngra umumiylashib ketadir», - deya folklor asari ham individual ijoddan boshlanishi, so‗ngra 

«umumiylashib» jamoa ijodi mahsuliga aylanishiga ishora qiladi. Shu bilan birga u folklorning asl 

mohiyatini unda aks etgan xalqona ruhda deb biladi: «...el adabiyotini «adabiyot»dan (tor san‘atkorona 

adabiyotdan) ayirg‗on narsa, uning yozilmaganligi emas, uning ruhidir. U soddadir, tabiiydir, ko‗pchilikning 

zavqiga yararlikdir!»[4] Shu ma‘noda folklor betimsol og‗zaki badiiy – ma‘naviy boylik ijodkori bo‗lgan 

xalqning o‗z badiiy tarixidir. 

Folklor asarlari og‗izdan-og‗izga o‗tishi tufayli shaklan va mazmunan qanaqa o‗zgarishga uchramasin, 

bu hol uning g‗oyaviy – badiiy, ijtimoiy-estetik qimmatini tushirmaydi. Chunki unda ijodkor xalqning 

voqelikka munosabati aks etgan. Folklor asarlarining og‗izdan-og‗izga o‗tib, uzoq asrlar davomida yashab 

kelayotganining asosiy sababi ham shunda. Xalqning asrlar davomida shakllangan badiiy zavqi, urf-odati, 

qadimiy qadriyatlari, didi bor ekan, folklor hamisha shu xalqona estetik prinsipga amal qilib yashaydi. 

Folklor xalq ommasining ijtimoiy-siyosiy, iqtisodiy, madaniy, maishiy turmush tarzi, kundalik hayoti 

va ijodkorlik faoliyati bilan mahkam bog‗langan, o‗ziga xos g‗oyaviy-estetik tizimga ega og‗zaki badiiy ijod 

sifatida yuzaga  keldi va rivojlanishda davom etmoqda. Folklor  xalq badiiy faoliyatining tarkibiy qismi, so‗z 

san‘atining og‗zaki turi sanaladi. U uzoq va murakkab tarixga hamda  taraqqiyot bosqichlariga ega. 

Inson nutqi shakllanishi bilan og‗zaki ijod ham yuzaga kela boshlagan.  Xalq poetik ijodining 

dastlabki bosqichi ibtidoiy inson faoliyatining turli shakllari bilan uzviy bog‗langan bo‗lib, ibtidoiy davr 

kishilarining diniy, mifologik qarashlari, boshlang‗ich ilmiy bilimlari, tabiat va jamiyat haqidagi 

tasavvurlarini aks ettirishi bilan xarakterlanadi. To‗g‗ri, qadimiy folklor namunalari bizgacha to‗liq yetib 

kelmagan. Shunday bo‗lsa-da, ularning ayrim izlari-yu qoldiqlari, turli tasavvur va qarashlari haqida eng 

qadimgi ba‘zi tarixiy yodgorliklar, ilmiy asar va yodnomalar orqali bilishimiz mumkin.  

Xulosa qilib aytganda, ma‘lum bir xalqqa mansub folklor janrini yana boshqa bir millat folklorida 

boshqacha nom bilan bo‗lsa-da uchratish jahon xalqlari folkloridagi janrlarning mushtarakligidan, ularning 

aksariyati genetik asosdoshligidan dalolat beradi.  

